
ONOR. IMHALLEF
JOSEPH R. MICALLEF

Seduta tat-28 ta' Lulju, 2004

Citazzjoni Numru. 1750/1999/1

Philip A. TABONE ezercenti I-kummer¢ fisem id-ditta
Philip A. Tabone Trading Agency li taghha huwa I-
uniku proprjetarju
VS

CONCRETE MIX LIMITED

[I-Qorti:

Rat |-Att ta¢-Citazzjoni mressaq fit-30 ta’ Lulju, 1999, bil-
procedura sommarja specjali |i bih l-attur nomine
ippremetta;

llli bejn is-sena elf disa’ mija erbgha u disghin (1994) u s-
sena elf disa’ mija hamsa u disghin (1995) s-socjeta’
attrici kienet bieghet u kkonsenjat lis-socjeta’ konvenuta,
fuq ordni taghha stess, merkanzija.

llli l-prezz ta’ I-imsemmija merkanzija mibjugha u
konsenjata lis-soc¢jeta’ konvenuta tammonta ghas-somma
ta’ tlett elef u wiehed u tletin Lira Maltin u ghoxrin
¢entezmu (Lm3031.20).

i fApril tal-1995 s-soc¢jeta’ konvenuta kienet hallset is-
somma ta’ (Lm992) disa’ mija u tnejn u disghin Lira Maltin
akkont tal-ammont li kienet dovuta minnha.

lIli ghalkemm is-socjeta’ konvenuta giet interpellata sabiex
thallas I-bilan¢ diversi drabi dina xorta baqghet
inadempjenti, u ghadha debitri¢i tas-soc¢jeta’ attri¢i sallum.

[lli dan id-debitu huwa c¢ert likwidu u dovut u fl-opinjoni tas-
socjeta’ attrici  s-socjeta’ konvenuta m’ghandhiex
eccezzjonijiet x'taghti u ghalhekk il-kawza tista’ tigi deciza
ai termini tal-Artikolu 167 tal-Kodi¢i tal-Procedura Civili.

Ghalhekk I-attur jitlob lil din [-Onorabbli Qorti ghaliex
m’ghandiex:

1. Taqta’ u tiddeciedi |-kawza ai termini tal-Artikolu 167
tal-Kodici ta’ Organizazzjoni u Pro¢edura Civili u ¢ioe bid-
dispensa tas-smiegh tal-kawza;

2. Tikkundanha thallas lis-soc¢jeta’ attri¢i s-somma ta’
Lm3031.20 lilha dovuti ghall-merkanzija lilha mibjugha u
konsenjata fuq istruzzjonijiet taghha stess — kollox skond
kif intgal fug u ghar-ragunijiet fuq premessi.

Bl-imghax legali kalkolabbli mid-data tal-konsen;i relattivi,
u bl-ispejjez inkluz Lm15 ghall-konsult u tal-ittra legali tal-
13 ta’ Mejju 1999 kontra s-socjeta’ konvenuta li minn issa
tibga’ ngunta ghas-subizzjoni taghha.

Rat id-Dikjarazzjoni mahlufa u n-Nota tax-Xiehda tal-attur
nomine, flimkien mal-affidavit mehmuz maghha;

Rat id-Degriet tat-30 ta’ Lulju, 1999, li bih il-Qorti
(diversament presjeduta) ¢ahdet it-talba tal-attur nomine
biex il-kawza tinstama’ bid-dispensa tas-smigh;

Rat in-Nota mressga fit-28 ta’ Marzu, 2000, |li biha I-
kumpannija mharrka eccepiet;

1. llli fl-ewwel lok u minghajr pregudizzju ghas-
suespost, in-nullita tac-citazzjoni odjerna stante li din I-
istess ¢itazzjoni ma tissodisfax il-vot tal-Ligi dwar tifsir ¢ar
u sewwa ta’ I-oggett u r-raguni tat-talba u ghalhekk it-talba
attrici ghandha tigi michuda bl-ispejjez;

2. [lli fit-tieni lok u minghajr pregudizzju ghas-suespost,
minhabba n-nugqgas hawn fugq indikat, s-socjeta’
konvenuta m’hiex fpozizzjoni li taghmel l|-e¢cezzjonijiet
taghha direttament fuq il-kwistjoni de quo, dejjem jekk
hemm kwistjoni;

3. Fit-tielet lok, I-azzjoni attri¢i hija perenta a tenur ta’ |-
artikolu 2156 (f) u 2148 (b) tal-Kapitolu 16 tal-Ligijiet ta’
Malta;

4. Fir-raba’ lok u minghajr pregudizzju ghas-suespost,
is-socjeta’ konvenuta kient tat lill-attur l-ammont ta’
ghoxrin elf Lira (Lm20,000) Maltin bhala depozitu ghal xiri
ta’ apparat minn barra minn Malta mill-istess attur, liema
flus ghadhom qatt ma gew lilha restitwiti, kif ukoll langas I-
apparat ghadhu gatt ma gie ghand is-so¢jeta’ konvenuta.

5. lIli ghalhekk it-talbiet attrici ghandhom jigu mic¢huda,
bl-ispejjez kontra I-istess korporazzjoni attri¢i.

6. Salv’ e¢cezzjonijiet ohra.

Rat id-Dikjarazzjoni mahlufa u n-Nota tax-Xiehda tal-
kumpannija mharrka;

Rat id-Degriet tas-26 ta’ Frar, 2001, li bih il-Qorti
(diversament presjeduta) ordnat li |-pro¢ess jinbena mill-
gdid wara li kien intilef;

! Pag. 30 tal-process

Rat in-Nota mressga mill-attur nomine fis-17 ta’ April,
2001, bir-rikostruzzjoni tal-atti kollha tal-pro¢ess sa dak
inhar, flimkien ma’ xi atti ohrajn li tressqu dakinhar;

Rat ix-xhieda mressga mill-attur nomine u x-xhud minnu
mressaq bil-mezz tal-affidavit;

Rat il-verbali tas-smigh tal-5 ta’ Dicembru, 2001, tal-25 ta’
Frar, 2002, tat-22 ta’ April, 2002, u tal-10 ta’ Gunju, 2002,
li bihom il-kawza kienet geghda tithalla ghall-probabbli
cessjoni;

Rat id-Degriet taghha tas-27 ta’ Frar, 2003, li bih ordnat li
I-kumpannija mharrka tressaq ix-xhieda taghha bil-mezz
tal-affidavit;

Semghet lill-partijiet jaghtu x-xhieda taghhom;
Semghet lill-avukati tal-partijiet jittrattaw il-kawza;

Rat id-Degrieti taghha tat-13 ta’ Jannar, 2004, u tal-11 ta’
Marzu, 2004, li bihom halliet il-kawza ghas-sentenza;

Ikkunsidrat:

lIli din hija azzjoni ghall-hlas ta’ bilan¢ ta’ prezz ta’
merkanzija mibjugha u mwassla lill-kumpannija mharrka
mid-ditta attri¢i fuq talba taghha;

llli ghal din I-azzjoni, I-kumpannija mharrka laqghet billi
galet li lI-azzjoni attrici ma tiswiex ghaliex it-talba attrici
m’hijiex ¢ara bizzejjed, u ghalhekk ma tistax tiddefendi
lilha nnifisha kif imiss; i I-azzjoni waqghet billi ghadda z-
zmien; u li l-ammont mitlub m’ghandux jithallas ghaliex
ghalkemm hija kienet ghaddiet lill-attur nomine somma ta’
flus, il-makkinarju li kellu jinkiseb bl-imsemmija somma
baga’ ma waslilha qatt;

Il |-fatti li johorgu mill-atti tal-kawza juru li I-attur nomine
imexxu negozju li bih tingieb fMalta kimika ghall-uzu tal-

industrija. Huwa kellu kont miftuh mal-lumpannija
mharrka dwar konsenji ta’ kimika bhal din ghall-uzu tan-
negozju taghha. Huwa kien iforni lill-kumpannija mharrka
b’konsenji on credit terms. [I-kumpannija mharrka
wettget |-ahhar hlas fil-bidu ta’ April, 1994. L-attur nomine
jagixxi wkoll bhala agent tal-kummer¢. FI-1994 kien
lagqa’ lill-kumpannija mharrka ma’ ditta taljana bil-hsieb li
din tforni lill-kumpannija mharrka b’impjant biex jaghmel il-
bricks tal-konkrit. ll-kumpannija taljana kienet talbet hlas
akkont u I-kumpannija mharrka kienet ghaddiet lill-attur
nomine somma ta’ ghoxrin elf lira Maltija (Lm 20,000) ghal
dan il-ghan. Hu ghadda s-somma lill-kumpannija taljana.
lI-kawza nfethet fit-30 ta’ Lulju, 1999;

lIli ghal dak li jirrigwarda konsiderazzjonijiet ta’ dritt li jolqtu
din il-kawza, huwa mehtieg li jigu mistharrgin qabel xejn |-
ecctezzjonijiet ta’ ghamla preliminari mqganglin - mill-
kumpannija mharrka;

i ghar-rigward tal-e¢€ezzjoni li I-azzjoni ma tiswiex,
il-kumpannija mharrka tghid li l-azzjoni attri¢i tikser ir-
rekwizit tal-ligi li trid li I-Att ta¢-Citazzjoni jkollu tifsir ¢ar u
sewwa tal-oggett u r-raguni tat-talba attrici’;

i I-ligi tippreskrivi, fost I-ohrajn, li ¢-Citazzjoni ghandu
jkun fiha tifsir ¢ar u sewwa tal-oggett u r-raguni tat-talba.
Dan ifisser ukoll li |-premessi ghat-talbiet ghandhom
iwasslu lil min gieghed jagra I-att biex jara rabta bejn dawk
il-premessi u t-talbiet. Marbut ma’ dan ir-rekwizit, hemm
il-prinCipju li I-parti mharrka trid tinghata I-fakolta’ li tkun
tista’ tiddefendi kif jixraq lilha nnifisha mill-pretensjoni ta’
min iharrikha®;

llli dwar l-element ta’ kjarezza fl-Att ta¢-Citazzjoni, I-ligi ma
tinsistix fuq formola preéiza jew kliem partikolari, u
sakemm it-talba tkun tista’ tinftiehem, ma jimpurtax jekk il-
kawzali tkunx imfissra b’mod xott jew sahansitra mifhuma
jew implikata mit-talba nnifisha®;

2 Art. 156(1)(a) tal-Kap 12
® Ara, per ezempju, P.A.5.6.1959 fil-kawza fl-ismijiet Sciortino et vs Micallef (Kollez. Vol: XLI11.ii.748)
4P.A. 15.12.1955 fil-kawza fl-ismijiet Moore noe vs Falzon et. (Kollez. Vol: XXXI1X.ii.807)

Pagna 5 minn 13
Qrati tal-Gustizzja



Kopja Informali ta' Sentenza

lIli nghad ukoll li fejn ma jkunx hemm kontradizzjoni ghall-
ahhar bejn il-premessi u t-talbiet jew bejn it-talbiet
innifishom, il-Qrati ghandhom igisu b’Cirkospezzjoni
eccezzjoni ta’ nullita’ ta’ att gudizzjarju. Biex att ta’
Citazzjoni jghaddi mill-prova tal-validita’ huwa bizzejjed li
t-talba tkun imfassla b’'mod tali li I-persuna mharrka tithem
l-intenzjoni ta’ min harrikha® u i tali tifsila ma tkunx ta’
hsara ghall-imharrek li jiddefendi lilu nnifsu mit-talba tal-
attur®;

lli fis-sentenza li ghaliha ghadha kemm saret riferenza ftit
izjed ‘il fuq, il-Qorti qalet li “hu necessarju illi jkun jirrizulta
rapport ta’ konnessjoni ragonevolment identifikabbli bejn
il-premessi migjubin bhala |-kawza tat-talba u t-talba stess
kif diretta kontra I-konvenut”;

lIli huwa wkoll mizmum bhala prin€ipju generali li n-natura
u l-indoli tal-azzjoni ghandhom jigu misluta mit-termini tal-
att li bih ikunu nbdew il-proceduri . Normalment, b'dan
wiehed jifthem i dak li kellu fmohhu min ikun fetah il-
kawza jkun irid jirrizulta mill-att tac-Citazzjoni innifsu u
mhux minn provi li jitressqu izjed ‘il quddiem fil-kawza®, u
ghalkemm id-dikjarazzjoni mahlufa hija mehtiega ad
validitatem biex i¢-Citazzjoni tkun tiswa, dak li jinghad fI-
istess dikjarazzjoni ma jiswa qatt biex jirrimedja dak li jista’
jkun nuqgas fl-Att tac¢-Citazzjoni®, ghalkemm jista’ jitfa’
dawl fuq il-kawzali u jic¢araha'. B’dan il-mod, jekk id-
difett fit-tfassila tal-att li bih tkun inbdiet il-kawza ma jgibx
pregudizzju serju lill-parti mharrka, allura |-pro¢edura tkun
tista’ tigi salvata basta dan ma jaffettwax is-sustanza tal-
azzjoni jew tal-e¢éezzjonijiet™;

Illi wara li I-Qorti gabblet il-mod kif inhuma mfassla t-talbiet
attri¢i u gisithom mal-premessi tal-istess Att ta¢-Citazzjoni
u |-konsiderazzjonijiet ta’ dritt hawn imfissra, ma ssibx i

®P.A. : 14.2.1967 fil-kawza fl-ismijiet J.G. Coleiro vs Dr. J. Ellul (Kollez. Vol: LL.ii.779);

® App. Kumm. 20.1.1986 fil-kawza fl-ismijiet Carmelo Bonnici vs Eucharistico Zammit noe et

 App. Civ.: 7.3.1958 fil-kawza fl-ismijiet J. Tabone vs J. DeFlavia (Kollez. Vol: XL11.i.87)

& App. Civ. 30.3.1998 fil-kawza fl-ismijiet Raymond Beziina vs Anthony Galea

® Ara P.A. 6.3.1958 fil-kawza fl-ismijict Zahra vs Zahra et (Kollez. Vol: XL11.ii.948)

0 App. Civ. 23.4.1945 fil-kawza fl-ismijiet Savona noe vs Asphar (Kollez. Vol: XXXI11.i.228); u P.A.
6.6.1957 fil-kawza fl-ismijiet Demarco vs Fiteni (Kollez. VVol: XL1.ii.1035)

P A, :24.6.1961 fil-kawza fl-ismijiet Falzon vs Spiteri et (Kollez. Vol: XLVIIL.ii)

tista’ tqis misthogga |-ewwel zewg eccezzjonijiet tal-
kumpannija mharrka u m’hijiex sejra tilgaghhom;

llli ghar-rigward tal-e¢¢ezzjonijiet tal-preskrizzjoni, I-
kumpannija mharrka tibni I-kaz taghha fuq zewg termini:
dak tat-tmintax-il xahar taht |-artikolu 2148(b) tal-Kodici
Civili, u dak tal-hames snin taht I-artikolu 2156(f) tal-istess
Kodici;

llli l-ewwel wahda miz-zewq preskrizzjonijiet imsemmija
mill-kumpannija mharrka tirreferi ghal azzjonijiet ta’
kredituri ghall-prezz ta’ merkanzija jew hwejjeg mibjughin
bl-imnut. Ghalhekk huwa mehntieg li wiehed jara jekk il-
bejgh li l-attur nomine gieghed jitlob il-hlas tal-bilan¢ tal-
konsiderazzjoni tieghu kienx jaga’ f'din |-ghamla ta’ bejgh;

lIli biex wiehed jasal halli jiddetermina jekk bejgh sarx bl-
imnut inkella bl-ingrossa wiehed ghandu jhares lejn il-
bejgh partikolari u I-ghamla tieghu®. Normalment, biex
bejgh jitgies bl-imnut, irid jidher Ii tali bejgh kien wiehed
maghmul lil konsumatur ghall-uzu personali tieghu, filwaqt
li, tradizzjonalment, il-bejgh bl-imnut jingharaf minn bejgh
bl-ingrossa billi fdan tal-ahhar il-bejgh isir lil xerrej li jkun
sejjer jaghmel negozju bi jew minn fuq il-haga mixtrija™>.
Imma din m’hijiex regola inflessibbli, minhabba li grossista
jista’ jaghmel bejgh bl-imnut, ukoll fejn ix-xerrej ikun
kummerdjant iehor™;

lIli fkaz fejn in-negozju bejn il-partijiet ma jkunx limitat
ghal sempli¢i operazzjoni ta’ bejgh u xiri (kif isir fbejgh bl-
imnut) imma jkun hemm element ta’ negozjati dwar il-
kwalita’ tal-haga mibjugha, dwar il-konsistenza taghha,
dwar il-kapacita’ taghha biex tilhaq I-ghanijiet tax-xerrej, u
jkun hemm ukoll I-ghoti ta’ pariri u stimi, wiehed jista’ jghid
li jkun hemm indoli ta’ bejgh bl-ingrossa u mhux bl-
imnut™;

2p A, 25.4.1964 fil-kawza fl-ismijiet Delia noe vs Testaferrata Abela (Kollez. Vol: XLVI11.ii.959)

¥ Kumm. 5.6.1951 fil-kawza fl-ismijiet Cini vs Debono (Kollez. Vol: XXXV.iii.613)

“ Ara, per ezempju, App. Civ. 18.1.1993 fil-kawza fl-ismijiet Fenech noe vs Camilleri (Kollez. Vol:
LXXVI1.ii.175)

% App. Inf. 7.11.1997 fil-kawza fl-ismijiet Fenech noe vs Medina Food Manufacturing Co.Ltd. (Kollez. Vol:
LXXXL.ii.1121)

lIli meta wiehed ihares lejn il-prospett li fuqu l-attur nomine
isejjes l-azzjoni attrici*®, isib li ma jistax jinghad li I-bejgh u
l-arrangament kummercjali |i kien jezisti bejn I-attur
nomine u |-kumpannija mharrka kien wiehed ta’ bejgh bl-
imnut. Dan johrog ¢ar ukoll mill-fatturi li jaghmlu parti mill-
provi mressgin mill-attur nomine'’, fejn jidher sewwa li I-
konsenji kienu ta’ ¢erta konsistenza u prezz. |zda din il-
fehma tohrod ukoll minn kliem Anthony Montebello
(rapprezentant ewlieni tal-kumpannija mharrka) meta
jistqarr li kien jithaddem arrangament regolari ta’ xiri
minghand id-ditta attrici ta’ “dawk il-bzonnijiet li kont
nehtieg ghall-produzzjoni tal-konkrit, bhal additivi kemikali
li nuzaw ghal mat-tahlit tal-konkrit’*®. Dawn huma kliem i,
fil-fehma tal-Qorti, jixhdu li n-natura tassew tal-bejgh u xiri
bejn il-partijiet kien wiehed bl-ingrossa u mhux bl-imnut;

lli, ghalhekk, ma jistax jinghad li |-preskrizzjoni tat-
tmintax-il xahar invokata mill-kumpannija mharrka tapplika
ghal dan il-kaz;

lIli ghar-rigward tal-preskrizzjoni |-ohra msemmija mill-
kumpannija mharrka, jinghad li din hija wahda minn dawk
imsejhin  “preskrizzjonijiet qosra”.  Ghalhekk, kif inhu
mghallem fdan il-qasam, preskrizzjoni bhal din hija
ecctezzjoni ghar-regola generali tal-preskrizzjoni ta’ tletin
sena ghall-azzjoni civili. Ghalhekk, preskrizzjoni bhal din
ghandha tinghata tifsira dejga™. Issa jrid jinghad |i
ghalkemm il-kelma “kreditu” tfisser kull jedd in personam li
jagbel ma’ kull obbligazzjoni ta’ debitur, jidher Ii fil-qafas
tal-artikolu 2156 tal-Kapitolu 16 tal-Ligijiet ta’ Malta il-
kelma “kreditu” msemmija fil-paragrafu (f) tieghu ghandha
tigbor fiha biss jeddijiet li huma tal-istess bixra tal-jeddijiet
imsemmija fil-paragrafi I-ohrajn tieghu®®. Ta’ min jghid i ¢-
cirkostanzi kollha mahsubin fl-artikolu 2156 huma
obbligazzjonijiet ghall-hlas ta’ flus u mhux obbligazzjonijiet
di fare;

% Dok “PT1” fpag. 23 tal-process

¥ Dokti “PT4” sa “PT9”, f’pagg. 55-60 tal-process

'8 Affidavit tieghu 23.4.2003, f'pag. 80 tal-process

' Ara, per ezempju, Baudry-Lacantinerie et Tissier fit-Trattato Teorico-Pratico di Diritto Civile (Vol. XXVIII,
“Della Prescrizione” Par. 712)

2 Ara P.A. GCD 9.11.2001 fil-kawza fl-ismijiet Naudi et vs Maltacom p.l.c.

llli peress li I-preskrizzjoni “residwali” mahsuba taht I-
artikolu 2156(f) tal-Kap 16 hija suggetta ghall-
interpretazzjoni eiusdem generis, allura dan igib mieghu I-
effett li I-obbligazzjoni li kontra taghha titressaq e¢¢ezzjoni
bhal din trid tkun wahda ghall-hlas ta’ flus®*. Kemm hu
hekk, inghad li din il-preskrizzjoni tapplika ghal zewg ordni
ta’ krediti: jigifieri |-prestazzjonijiet ac¢essorji jkunu liema
jkunu, u whud mill-prestazzjonijiet ewlenin jew principali.
Tal-ewwel jirrigwardaw dejjem oggett i jkun flus, filwaqt li
tat-ticggi jirrigwardaw flus jew haga fungibbli bhalma huma
[-flus=;

llli I-elementi kollha mehtiega biex titgies ec¢cezzjoni bhal
din jirrizultaw fil-kaz prezenti, billi I-kreditu pretiz mill-attur
nomine huwa wiehed li jaga’ fil-parametri tal-krediti
mahsubin fl-artikolu 2156(f) tal-Kodici;

llli jrid jitgies biss jekk, fil-fatt, l-azzjoni tal-attur nomine
saritx fiz-zmien jew jekk, bhalma tghid il-kumpannija
mharrka, kienx ghalgilha z-zmien utli biex tmexxi kontriha.
Fil-qies ta’ din il-konsiderazzjoni, wiehed ma jridx jinsa i,
kif jistgarr I-attur nomine nnifsu®, l-arrangament ezistenti
bejnu u |-kumpannija mharrka kien wiehed ta’ kont
kurrenti.  1I-Qorti ghandha c¢erta rizerva dwar kemm
wiehed jista’ jgis |-arrangamenti bejn I-attur nomine u I-
kumpannija mharrka bhala kont kurrenti vera u proprju Kif
imfisser fl-artikolu 264 tal-Kodic¢i tal-Kummer¢, ghaliex
aktar jidher li l-arrangament kien ta’ kont miftuh fejn id-
ditta attrici tforni lill-kumpannija mharrka b’dak li kien
mehtieg, u I-kumpannija mharrka thallas wara xi zmien,;

llli, madankollu, huwa mghallem li I-preskrizzjoni fkaz ta’
azzjoni mibnija fug kont kurrenti ma tibdiex tghaddi qabel
ma I-kont jigi likwidat**, ghalkemm jinghad ukoll li I-
preskrizzjoni tapplika ghal kull partita ta’ dejn minkejja li
tkun taghmel parti minn servizz kontinwu®. Fkull kaz,
ukoll jekk kellu jitgies li I-arrangament bejn il-partijiet kien

2 App. Civ. 7.2.1949 fil-kawza fl-ismijiet Saliba et vs Grech (Kollez. Vol: XXXI111.i.397)

2p A 19.10.1954 fil-kawza fl-ismijiet Mifsud vs Pullicino (Kollez. Vol: XXXV111.ii.588)

2 Affidavit tieghu 25.5.2000, f'pag. 22 tal-process

2 Kumm. 12.3.1934 fil-kawza fl-ismijiet Callus vs Psaila (Kollez. Vol: XXVI11.iii.1277)

% Art. 2151(1) tal-Kap 16 u  App.Kumm. 16.2.1914 fil-kawza fl-ismijiet Borg vs Bartolo et (Kollez. Vol:
XX11.i.317)

wiehed ta’ kont kurrenti, iz-zmien ta
applikabbli huwa dak ta’ hames snin;

preskrizzjoni

[lli mill-provi mressqin jirrizulta li I-ammont mitlub mill-attur
nomine jirreferi ghal konsenji li saru lill-kumpannija
mharrka bejn Jannar tal-1994 sa Settembru tal-1995%°.
Dwar dawk il-konsenji ma jidher li sar |-ebda hlas: izda
saru hlasijiet akkont ta’ mitejn u tmienja u ghoxrin lira
Maltija u tmenin éentezmu (Lm 228.80)*" u ta’ seba’ mija u
wiehed u sebghin lira Maltija u ghoxrin ¢entezmi (Lm
771.20) fil-bidu ta’ April tal-1995%® dwar konsenji
maghmulin matul 1-1992 u [-1993. Ma ntweriex li d-ditta
attrici interpellat lill-kumpannija mharrka b’xi att gudizzjarju
ghall-finijiet ta’ ksur taz-zmien tal-preskrizzjoni?’;

lli, fug dawn I-elementi wahedhom, kien ikun jista’ jinghad
li I-bicca I-kbira mill-ammont mitlub mill-attur nomine —
izda zgur mhux l-ammont kollu — kien preskritt taht I-
artikolu 2156(f);

Illi, madankollu, I-attur nomine xehed® li I-kumpannija
mharrka (permezz ta’ Anthony Montebello) kemm-il darba
stqarret I-ammont pretiz u b’tali stqarrija jigi li sar ksur taz-
zmien tal-preskrizzjoni. Ladarba hemm qgbil li I-ebda att
gudizzjarju ma ntbaghat lill-kumpannija mharrka qabel
tressqget din il-kawza, jidher li l-attur nomine qieghed
jipprova jxejjen l-ectezzjoni mressga kontrih fuq dak i
jiddisponi l-artikolu 2133 tal-Kodiéi Civili li jitkellem dwar I-
gharfien tal-jedd min-naha tad-debitur. Ta’ min jghid i,
f'¢erti kazi, |-gharfien jitgies izjed bhala kaz ta’ rinunzja
ghall-preskrizzjoni milli interruzzjoni taz-zmien
preskrittiv*!, u ghalhekk huwa I-kaz fejn I-gharfien tal-jedd
tal-kreditur jista’ jkun ukoll impli¢itu u mhux tabilfors
espress®* jew miktub, ghalkemm tali gharfien ghandu
jitfisser b’mod restrittiv®®;

% Dok “PT17(bis), f’pag. 48 tal-process

7 Dok “PT2”, f'pag. 24 tal-process

% Dok “PT3”, f'pag. 25 tal-process

2 Art. 2128 tal-Kap 16

% Xhieda tieghu 27.2.2003, f’pag. 77 tal-process

*p A 10.12.1954 fil-kawza fl-ismijiet Farrugia pro et noe vs Farrugia et (Kollez. Vol: XXXV111.ii.606)
®p A 5.6.1959 fil-kawza fl-ismijiet Borg vs Brincat et (Kollez. Vol: XLI11.ii.744)

*®Pp A 7.12.1901 fil-kawza fl-ismijiet Farrugia vs Perini (Kollez. Vol: XVI11.ii.81)

[lli, fil-kkaz prezenti, il-Qorti tinnota li minbarra x-xhieda tal-
attur nomine dwar l-istgarrija tal-kreditu, tali ammissjoni
tohrog ukoll mix-xhieda tar-rapprezentant tal-kumpannija
mharrka. Kemm hu hekk, fl-affidavit tieghu®*, huwa jghid i
kien ipprova jaghmel arrangamenti mal-attur nomine biex,
mis-somma li kienet intbaghtet I-Italja ghax-xiri tal-impjant
tal-bricks, I-attur nomine “inaggas Lm 3000 li kellu jiehu”.
Din hija stgarrija li tfisser rinunzja ghall-preskrizzjoni, izjed
milli interruzzjoni taz-zmien preskrittiv, izda hija stqarrija
gawwija bizzejjed biex ixxejjen is-siwi tal-e¢cezzjoni, izjed
u izjed meta saret minn rapprezentant tal-kumpannija
mharrka u saret fi zmien, waqt is-smigh tal-kawza, sewwa
wara li l-istess kumpannija kienet ganglet il-kwestjoni tal-
preskrizzjoni;

i minhabba fhekk, l|-ec¢ezzjoni tal-preskrizzjoni tal-
hames snin ukoll m’hijiex geghda tintlaga’;

[l dwar il-mertu tal-pretensjoni attrici jinghad li d-ditta
attrici wriet kif imiss li hija kienet bieghet konseniji ta’
kimika u materjal iehor lill-kumpannija mharrka u li din
kienet accettathom u nqdiet bihom. L-istess kumpannija
mharrka wkoll ma ressqet |-ebda Iment dwar il-konsenii
lilha mibjugha. lzda |-kumpannija mharrka tghid li hija
m’ghandhiex thallas is-somma pretiza ghaliex kienet diga’
ghaddiet flus lid-ditta attrici ghax-xiri ta’ impjant u I-
imsemmija flus ma kinux intraddu lura lilha u langas ma
kien wasal |-impjant;

[lli I-attur nomine ji¢had li huwa kien ha xi hlas bhal dak u
jfisser li r-rwol tieghu kien biss ta’ medjatur jew agent tal-
kumpannija taljana li maghha I-kumpannija mharrka kienet
ftehmet dwar ix-xiri tal-impjant. Din il-verzjoni tidher
konfermata wkoll mix-xhieda ta’ Paolo Paoletti®®, li
jaghmilha ¢ara x’kien ir-rwol tal-attur nomine, ghand min
spiccaw il-flus u x’kienet ir-raguni ghaliex l-impjant baqga’
ma giex konsenjat lill-kumpannija mharrka;

[lli minn dik ix-xhieda u kif ukoll minn xi partijiet mix-xhieda
ta’ Anthony Montebello nnifsu, tohrog stampa ghal kollox

® Ara pag. 81 tal-process
* Affidavit tieghu 24.5.2000, f’pag. 68 tal-process

differenti minn dik li I-kumpannija mharrka donnha trid
timplika fir-raba’ ec¢ezzjoni taghha. Minn dawn il-provi I-
Qorti tislet il-fehma li (a) in-negozju tax-xiri tal-impjant tal-
bricks kien operazzjoni ta’ ghamla partikolari i |-
interlokuturi  wahdanija taghha kienu I|-kumpannija
mharrka u d-ditta taljana fornitrici; (b) li dik l-operazzjoni
kienet operazzjoni ghal kollox distinta mill-arrangament
kummercjali |i kien fis-sehh bejn id-ditta attrici u |-
kumpannija mharrka; (¢) is-sehem tal-attur nomine fin-
negozju tax-xiri tal-impjant tal-bricks kien limitat ghal rwol
ta’ agent tad-ditta bejjiegha barranija u mhux dak ta’
bejjiegh proprju; (d) ir-raguni ghaliex I-impjant ma
ntbaghtx lill-kumpannija mharrka kienet ghaliex I-istess
kumpannija nagset milli twettag il-hlas tal-bilan¢ kif
miftiehem, u mhux ghaliex l-attur nomine zamm il-flus
ghalih; (e) ghalkemm il-hlas akkont ghadda minn idejn |-
attur nomine, kull somma ntbaghtet mill-ewwel lid-ditta
bejjiegha barranija; u (f) li I-episodju tax-xiri tal-impjant ma
kien jaghmel parti mill-ebda arrangament ta’ negozju li
kien jezisti bejn id-ditta attrici u I-kumpannija mharrka, u
ghalhekk ghandhom jibqghu distinti minn xulxin;

llli ghalhekk il-Qorti ssib li t-talba tal-attur nomine ghall-
hlas tas-somma msemmija fl-Att tac-Citazzjoni hija
misthoqgga u ippruvata kif imiss b’mod dokumentali wkoll;

Ghal dawn ir-ragunijiet, il-Qorti geghda tiddeciedi billi:

Filwaqt li tichad l-ec¢ezzjonijiet kollha tal-kumpannija
mharrka;

Tastjeni milli tqis |-ewwel talba u dan fid-dawl tad-
degriet moghti fit-30 ta’ Lulju, 1999;

Tilga’ t-tieni talba attrici u tikkundanna lill-kumpannija
mharrka thallas lill-attur nomine s-somma tlitt elef u
wiehed u tletin lira Maltija u ghoxrin ¢entezmu (Lm
3031.20) rapprezentanti |-bilan¢ ta’ prezz ta’ merkanzija
mibjugha u konsenjata lill-istess kumpannija mharrka fuq
talba taghha; u

Tikkundanna lill-kumpannija mharrka thallas l-ispejjez
kollha tal-kawza, flimkien mal-imghaxijiet legali fuq I-
iImsemmija somma mit-30 ta’ Lulju, 1999, sal-jum tal-hlas
effettiv.

Moqgrija

< Sentenza Finali >

